
Ymchwil newydd yn dangos amrywiaeth o ran pa mor gynnar y mae
canser yn cael ei ganfod yn Rhwydweithiau Clystyrau Meddygfeydd
Teulu Cymru am y tro cyntaf

Dengys ymchwil newydd?! gan Gymorth Canser Macmillan ac Uned Gwybodaeth a
Gwyiadwriaeth Canser Cymru yn lechyd Cyhoeddus Cymru fod y cam y
darganfyddir canser arno yn amrywio gan ddibynnu ymhle mae pobl yn byw.

Am y tro cyntaf, mae’r ymchwil hon yn rhoi gwybodaeth inni yn 6l grwpiau o
feddygfeydd teulu lleol o’r enw Rhwydweithiau Clystyrau Meddygfeydd Teulu sy’n
dangos, rhwng 2011 a 2015, fod bron i un ym mhob pum person (19 y cant) oedd a
chanser yn y clystyrau hyn yng Nghwm Taf wedi cael diagnosis pan oedd y canser
ar ei gam mwyaf datblygedig — cam 4 — o’i gymharu ag 13 y cant o bobl yng
nghlystyrau Powys.

Mae’n tueddu i fod yn wir mai’r cynharaf y canfyddir y canser, y mwyaf posibl ydyw
i'w drin.

Dengys yr ymchwil, ar gyfer Cymru gyfan, fod bron i 17 y cant o gleifion canser
newydd oedd wedi’'u cofrestru & meddyg teulu wedi cael diagnosis o ganser ar ei
gam cynharaf. Mae’r ymchwil yn defnyddio’r data diweddaraf sydd ar gael ar gyfer
Cymru.

Mae gan Rwydweithiau Clystyrau Meddygfeydd Teulu Abertawe Bro Morgannwg a
Hywel Dda ganran is o'u cleifion canser sydd wedi’u cofrestru & meddyg teulu yn
cael diagnosis pan fo’r canser ar ei gam cynharaf. Mae canser yr ysgyfaint a’r
coluddyn ymhlith y cyfranwyr mwyaf i'r ffigurau hyn.

Dengys y data newydd hyn hefyd faint o gleifion canser newydd sydd wedi’u
cofrestru & meddygfeydd teulu sy’n cael diagnosis o ganser mewn ardaloedd lleol
sy’n amrywio o ran pa mor ddifreintiedig ydynt.

Gall canfyddiadau’r ymchwil sbarduno dysg newydd sy’n bwysig at ddibenion
cynllunio gofal sylfaenol.



Er enghraifft, mae tua chwarter y cleifion sydd newydd gael diagnosis o ganser
mewn clystyrau meddygfeydd teulu ym myrddau iechyd Aneurin Bevan, Cwm Taf a
Chaerdydd a'r Fro yn byw yn rhai o’'r cymunedau mwyaf difreintiedig yng Nghymru.

Yn ogystal, dengys y data fod 35 y cant o bobl sydd newydd gael diagnosis o ganser
yn byw mewn ardaloedd gwledig, er mai dim ond 32 y cant o gyfanswm poblogaeth
Cymru sy’n byw mewn ardaloedd gwledig.

Mae’'r ffaith fod dros un rhan o dair o'r cleifion canser newydd yn byw mewn
ardaloedd gwledig yng Nghymru yn dangos maint yr her y mae clystyrau
meddygfeydd teulu a byrddau iechyd yn ei hwynebu wrth gynllunio gofal canser
mewn ardaloedd gwledig, a’r anhawster y gallai llawer o gleifion ei wynebu o ran
cyrraedd gwasanaethau.

Yng nghlystyrau rhai byrddau iechyd, megis Hywel Dda a Phowys, mae mwyafrif
helaeth y cleifion canser newydd yn byw mewn ardaloedd gwledig.

Mae’r ymchwil newydd wedi’i rhannu fesul Rhwydwaith Clystyrau Meddygfeydd
Teulu, a gyflwynwyd yng Nghymru ym mis Ebrill 2014.

Mae pob clwstwr yn cynnwys grwpiau o feddygfeydd teulu sy’n cwmpasu tua 30,000
i 50,000 o gleifion. Eu nod yw gwella gwaith cynllunio gwasanaethau iechyd ar gyfer
y boblogaeth y maent yn ei chwmpasu.

Yn 6l Richard Pugh, Pennaeth Gwasanaethau Macmillan Cymru: “Am y tro cyntaf,
mae gennym ddata manwl! ynghylch nifer y bobl sy’n cael diagnosis o ganser ac sy’n
byw gyda chanser yn rhwydweithiau meddygfeydd teulu Cymru, a hynny yn sgil
partneriaeth newydd Macmillan ag Uned Gwybodaeth ac Arolygaeth Canser Cymru.

“‘Mae’r ymchwil newydd yn tynnu sylw at lawer o feysydd, gan gynnwys Yy ffaith bod
mwy nag un rhan o dair y bobl sy’n cael diagnosis o ganser yng Nghymru yn byw
mewn ardaloedd gwledig, a hynny’n dangos un yn unig o’r heriau y mae ein GIG yn
eu hwynebu wrth ofalu am bobl sydd a chanser.

“‘Mae’r wybodaeth newydd hon yn amrywio yn 6l oed, rhyw, pa mor ddifreintiedig a
gwledig yw'r ardal ac ar ba gam y mae’r canser adeg y diagnosis, ond nid yw'n
esbonio pam mae’r amrywiadau hyn yn digwydd.

“Er bod yr amrywiaeth hon yn fychan weithiau, mae arnom eisiau i fyrddau iechyd a
chyrff eraill sy’n cynllunio ac yn darparu gofal canser yng Nghymru edrych ar y data
newydd hyn yn fanwl er mwyn siapio gwasanaethau lleol ac i sbarduno diagnosis
cynharach o ganser.”

Yn 6l Dyfed Wyn Huws, Cyfarwyddwr Uned Gwybodaeth a Gwyliadwriaeth Canser
Cymru yn lechyd Cyhoeddus Cymru: “Dylai ein dadansoddiad newydd helpu
Rhwydweithiau Clystyrau Meddygfeydd Teulu a byrddau iechyd i gael gwell



dealltwriaeth o’u poblogaethau o gleifion canser newydd, yn ogystal & darparu
gwybodaeth er mwyn atal canser a rhoi diagnosis cynnar ohono.

“Yn ogystal ag ymchwilio i gleifion canser newydd, bu inni amcangyfrif nifer y bobl
sy’n gofrestredig & meddygfeydd teulu yng Nghymru sy’n byw gyda chanser ac yn
goroesi canser. Bydd hyn o gymorth i gynllunio gofal mwy hirdymor ar gyfer cleifion
canser a’u gofalwyr.

“Bu inni ganfod, o ran cleifion canser clystyrau meddygfeydd teulu sy’n byw yn
ardaloedd lleiaf difreintiedig Cymru, fod bron i 30 y cant ohonynt wedi cael diagnosis
dros 10 mlynedd a hyd at 21 mlynedd ynghynt, ond dim ond tua 28 y cant oedd y
ganran yn yr ardaloedd mwyaf difreintiedig.”

Mae’r ymchwil newydd ar gael ar: http://www.wcisu.wales.nhs.uk/macmillan-wcisu-
partnership

| gael gwybodaeth neu gymorth ffoniwch Linell Gymorth Macmillan am ddim ar 0808
808 0000 (9am i 8pm Dydd Llun i Ddydd Gwener) neu ewch i macmillan.org.uk.

Dim ond yn sgil haelioni’r cyhoedd y gall Macmillan gynorthwyo pobl y mae canser
yn effeithio arnynt. | gymryd rhan mewn gwaith codi arian i Macmillan ffoniwch 0300
100 2000.

